Beskerm jou Saligheid
Meeste van ons is ‘n goedkoop lering van verlossing deur geloof in goedkoop genade gegee.  Die Skriftelike beginsels vir die ewige lewe, gegee deur die Verlosser Self pas nie by die Grieks/Romeinse evangelie van gemaklike geloof nie – bid ‘n gebed om Jesus te “ontvang” of “aanvaar” en jy sal “die ewigheid met Jesus in die hemel deurbring.”  

Ek het hierdie oor en oor gesien aangaande Amerikaanse evangeliste, veral in Afrika:  Hulle vra die arm pastore om hulle op te sit in die duurste hotel waar hulle die beste kos verwag.  Hulle kry die plaaslike vrywilligers om vir hulle ‘n platform te bou met stoele vir die Evangelis en eerbare gaste.  Hulle gebruik hoë-krag luidspreekers, versterkers vir musiek, instrumente, ‘n mikrofoon en opneem toestelle en natuurlik kamera toestelle.  Hulle arriveer by die vergaderings met ‘n blink motor, net betyds om te praat.  Hulle meng nie met die plaaslike mense nie, behalwe as daar ‘n opdrag is wat gegee word vir iets wat gedoen moet word.  Hulle neem offerhande van hierdie mense op, maar deel dit nie met die plaaslike vrywilligers nie.  Die musiek het die mense al klaar opgewerk in ‘n emosionele toestand in.  Hulle juig en klap hande wanneer die Evangelis uiteindelik op die platform kom en die mikrofoon neem.  Die Evangelis preek ‘n lekker-voel evangelie van maklike geloof – hulle belowe dat Jesus hulle nie net hemel toe sal neem nie maar vir hulle allerhande gunste sal gee op aarde. 

Op net die regte emosionele punt, word hulle geroep na die “altar” toe.  Gewoonlik sal so 80% van die skare hulle hande ophef om Jesus te aanvaar.  Die Evangelis gaan terug Amerika toe, wys die fotos, vertel hoe hy duisende gewen het vir Jesus, kry trokke vol geld vir sy werk en bou vir homself ‘n groter huis, koop ‘n groter motor en nuwe maatpakke natuurlik. 

Sommige van hulle laat neem fotos van hulle saam met die arm kinders in weeshuise wat deur plaaslike mense bestuur word, en vertel hulle gehoor by die huis dat dit alles hulle eie werk is – stuur geld. 

Dit is die tipiese patroon vir meeste van die Amerikaanse groot-naam evangeliste wat “kruistogte” hou oorsee. 
Daar is natuurlik ook die ware en opregte evangeliste wat regtig doen wat hulle doen uit die liefde vir die Vader en die mense.  Hulle bly gewoonlik by die plaaslike mense en eet saam met hulle kos en het ‘n persoonlike interaksie met die mense. Van hulle bly as sendelinge en woon tussen die mense. Wanneer hulle huis toe gaan, is daar baie min geld wat inkom vir enigiets, bitter min mense wil hulle fotos sien en nog minder wil van die ondervindings hoor of deel.    

Kerke hou byeenkomste vir wat hulle noem “herlewing” dienste.  Hulle huur die grootste naam wat hulle kan bekostig om die evangelie te kom preek.  Die patroon is dieselfde – musiek om die emosies 
op te wek, ‘n passievolle uitroep om “Jesus to ontvang” en dan moet almal vorentoe kom.  As niemand vorentoe gaan om Jesus te ontvang nie sal hulle weer ‘n versoek doen vir mense wat hulle lewens weer wil toewy aan Jesus.  

Ek is in die Gees gebore onder hierdie soort evangelie.  Ek het Jesus in my hart “ontvang”.  Ek het as evangelis vir baie jare uitgegaan, oral oor die VSA en ander lande.  Baie mense het tot bekering gekom deur my predeking.  
In Christenskap is die, “ontvang van Jesus” baie keer ‘n begin punt. Yahuwah weet wie sal aangaan om Hom as die ware Elohiem (God) van die Bybel te leer ken.  As mense nie gaan sit en in ‘n gemaksone val nie en toe laat dat die Gees van Yahuwah hulle lei en leer, sal Hy hulle lei van waar hulle is tot waar Hy hulle wil hê. 

Die Messias sê dat as ons aanhou in Sy Woord, “Die waarheid ons vry sal maak”. 

Die basis van die goedkoop evangelie formule of kop aanvaarding en geloof is nie skriftelik nie.  

“Herlewing” in Bybelse konteks beteken om te herleef van ‘n toestand waar jy amper geestelik dood was en terug keur na die toestand van geestelike lewe wat jy voorheen gehad het.  Dit begin met ernstige bekering, soos in verlossing – om die verlede weg te sny en terug te keer na Yahuwah en Sy Verbond deur Yahushua die Messias. In Bybelse konteks beteken dit om terug te keer na die onderhoud van die Torah, in onderdanigheid aan die instruksies om jou burgerskap in die Koninkryk van die hemel te behou. Filippense 2:20-21 vertel ons dat wanneer ons aan die kant van die Messias is vir verlossing, ons burgers word van die hemelse Koninkryk. 
Griekse filosofie, wat deel is van die fondasie van Christenskap, sê dat dit waarin jy glo, reg is vir jou.  Jy kan enigiets glo, in enige kombinasie, en dit is reg, omdat jou ondervinding, gekoppel met jou geloof, dit waarheid maak vir jou.  Rome het die beeld van ‘n elysiese veld tipe hemel volmaak – ‘n ewigheid in ‘n ondeursigtige illusie waarin engele met harpe speel, en almal rond loop in wit kledingstukke en vir mekaar glimlag.  

Tog is daar nie een vers in die hele Bybel wat sê ons gaan ‘n ewigheid in die hemel spandeer nie, nog minder hierdie tipe hemel nie.  Ewigheid is op hierdie aarde – vir 1,000 jaar onder die Messias se regering, en dan verewig wanneer die Vader Sy Stad afbring aarde toe.  (Openbaring hoofstukke 19-22)

Die Messias het dit moeilik gemaak om Hom te volg en Hy het aangedring dat die onderhouding van Sy Vader se Torah gekoppel met die verloën van die wëreld ‘n vereiste is om Hom te volg. 
Sy voorwaarde is totale afgesonderheid van dit wat onrein is: die wêreld, die vlees en Satan se koninkryk.  “Sonde” moet stop.  “Sonde is wetteloosheid” (I Johannes 3:4) “Oortreding” beteken om in opstand te kom teen, ‘n rebellie, afvalligheid, om weg te breek van die Torah van Yahuwah.  

‘n Deeglike studie van Matteus, Markus, Lukas en Johannes sal vir jou belangrike informasie gee oor wat dit vat om een van Sy dissipels te word. Dit kos niks minder as die dood aan self nie. 

Messias Yahushua het ons verlossing gewen deur Sy dood en opstanding.  Geloof in wat Hy gedoen het in daardie opoffering regverdig ons voor die Vader.  Maar, ons gaan ook ‘n Verbond in met die Vader as burgers van die Koninkryk van die hemel.  Hy het Sy deel gedoen van die Verbond, nou is dit ons beurt. 

As ons wankel aan ons kant van die Verbond, en teen die ewige Torah van Yahuwah oortree, posisioneer ons onself vir drastiese oordeel. Bekering is noodsaaklik voor die ontvangs van ons saligheid. Maar, ons moet ook onthou dat die “einde” van ons geloof die saligheid van ons siel beteken. 
(I Petrus 1:9) 
Ons is verantwoordelik om sonde weg te sit, wat oortreding is teen die Torah.  Ons is verantwoordelik om die reëlboek – die Bybel, geskryf deur die Koning van die Koninkryk te gehoorsaam.  Ons is verantwoordelik om iets te doen met wat Hy vir ons gegee het, want wanneer Yahushua terugkom, beloon Hy ons volgens ons werke – volgens die gehoorsaamheid aan die Verbond. 

Die Griekse maklike geloofstelsel sal misluk wanneer die ware toetse van die lewe kom.  Hulle wat waarlik gebore is van bo het hulself in die Woord, in gebed en in gehoorsaamheid geanker en het hulself diep in die rots begrawe.  Daarom sal hulle nie deur die storms van die lewe geruk word nie.  (Lukas 6:46-49) Ek stel voor dat julle ‘n stadige, deeglike lees van die hele boek van Lukas doen – dit is vol vereistes vir dissipelskap.  
Hieronder is baie Skrifte wat vir ons sê ons kan ons saligheid verloor.  Hulle gee ook die vereistes vir ‘n ware nuwe geboorte (Vra asb vir die artikel :Die Ware Nuwe Geboorte, vir meer inligting) Die Baptiste is reg oor hierdie ding – daar is baie mense wat sê hulle is gered omdat hulle ‘n gebed opgesê het tydens ‘n emosionele oomblik, of in ‘n kinder kerk, of het ingekoop op ‘n oortuigende argument, of het dit aanvaar in ‘n oomblik van trauma.  Dit beteken nie dat ‘n ware nuwe geboorte plaas gevind het nie.  Saligheid is ‘n soewereine werk van die Ruach Yahuwah.  Dit moet voorafgaan met bekering, ‘n wegdraai van sonde, en moet die hele hart oorgee aan Hom. Baie mense maak staat op hulle vrye toegang hemel toe omdat hulle in hul kinderjare met die “paadjie afgestap het” en Jesus aanvaar het as hulle Saligmaker maar is niks verder vertel na dit nie.  Op ouderdom van 50 hou hulle nog vas aan wat hulle dink hulle vry kaartjie hemel toe is, al het hulle nog nie die Bybel gelees of ‘n persoonlike verhouding met die Elohiem van die Bybel aangeknoop nie.  Sommige mense dink hulle het hulle vry toegangskaartjie ontvang toe hulle ma en pa hulle laat doop het in die kerk as ‘n babatjie.  Sommiges dink hulle het ‘n vry toegangskaartjie omdat hulle ledemate van ‘n plaaslike kerk is.   
Johannes 6:44-45: “Niemand kan na My toe kom as die Vader wat My gestuur het, hom nie trek nie; en Ek sal hom opwek in die laaste dag.  Dit is geskryf in die profete: En hulle sal almal deur Yahuwah geleer wees.  Elkeen dan wat dit van die Vader gehoor en geleer het, kom na My toe”.  

Dit is omkeer van wat Christenskap ons leer.  Dit koppel saligheid van Yahushua saam met lering van die Vader – wat die Torah is (Lering en instruksies van die ewige Koninkryk van die hemel).  

Yahuwah wil nie hê dat ons dit wat ons van Hom ontvang het verloor nie, maar ons het vrye keuse.  Hy sal nie ons vrye keuse teë staan nie. Hy sal probeer om saam met ons te werk om ons oor die hobbels van die lewe te kry wat veroorsaak dat ons geloof verloor, maar op die einde “…wie volhard tot die einde toe, hy sal gered word” (Matteus 24:13) Dit vat uithou vermoë, geduldige geloof en die gawes van die Gees  (Galasiërs 5:22-23) met nederigheid, opregtheid en gehoorsaamheid om tot die einde te verduur.   

My aardse vader was ‘n student van die Woord, veral die eindtye.  Hy het tot die slotsom gekom, alhoewel hy ‘n getroue Baptis tot sy dood toe was, dat “die einde van ons geloof die saligheid van ons siel is”. Daarom ja, “eenkeer gered, altyd gered” – wanneer die Messias terug kom en ons geloof ons gebring het tot die finale punt van saligheid, kan ons nie verlore gaan nie.  As ons eers in Sy Koninkryk kom kan ons nie ons saligheid verloor nie.  My pa was reg.  Die ware nuwe geboorte is in die ewige lewe wanneer die Messias terugkom.  
Die Groot Afvalligheid – die tyd van afvalligheid – gebeur nou. (II Tessalonisense 2:8-12)  
Daar is baie wat op ‘n tyd gelowiges in Jesus, of Yahushua, was wat oorgaan na Judaisme toe en Sy gelykheid met die Vader verwerp.  Hulle val in die lokval van die wêreldstelsel en jaag die New Age doktrines na.  Hulle val vir voorspoed leerstellinge en die “EK IS” leringe van charismatiese gurus.  Hulle val vir fals profisieë  en ander gee net op – hulle godsdiens het sy glans verloor.  Maar om weg te val van die standvastigheid kan veroorsaak dat ‘n persoon geaborteer word en wanneer die tyd kom om in die ewige lewe gebore te word, is hulle verlore aan die lokval van die vyand. 
Daar is sekere leerstellings wat mense oprig vir ‘n val – soos die “wegraping voor die verdrukking” lering.  Hulle wat glo dat ons weggeraap sal word voordat enige iets slegs met ons gebeur, word NIE voorberei vir die groot tyd van toets wat voorlê nie.  Daar is nie een Skrif wat sinspeel op ‘n 7-jaar verdrukking nie.  Die hele Bybel leer die teenoorgestelde van hierdie vlug-denkwyse. Miljoene gelowiges in Sjina het Yahushua ontken as hulle Saligmaker, want toe Mao ingekom het en hulle begin doodmaak het, het hulle gedink die verdrukking het gekom, en Yahushua het hulle nie weggeraap nie. 
Ons Vader se natuur is om Sy mense deur verdrukking te help. Daniël 3 en 6; Jesaja 43:1-2 is voorbeelde). “Verdrukking” kom van die latynse woord “tribulum” – ‘n plaas instrument wat ontwerp is om die kaf van die koring te skei deur om die koring met skerp klippe te hark.  Die kaf is ons eie sonde, foute van ons verlede, misleidende denke wat kom van meng met die wêreld en toegee aan ons eie vlees.  Daarom is die tribulum wel pynvol maar ook ‘n seëning, want anderste sou ons nie toegelaat gewees het om Sy “skuur” in te gaan as reine koring nie. Moet nie Sy dissipline en tribulum vrees nie – dit is alles vir ons ewige toekoms! 

Hulle wat oorwin, wat tot die einde toe uithou sal beloon word.  Hulle het hulle lewens selfs tot die dood nie lief nie.  Maar dit is die kern van die saak, die meeste Westerse mense is baie lief vir hulle lewe, hulle is baie lief vir gemaklikheid en wil nie voorberei vir enigiets moeilik nie.  Daarom is hulle ingesteldheid van so aard dat dit hulle sal lei tot verwerping van Yahushua die Messias. 

Yahuwah is die Elohiem van Israel – Joods deur menslike bloedlyn van die Huis van Dawid.   

Die kultuur van die Hebreërs, die kultuur van die Midde Ooste oor die algemeen, is so anders as die Grieks/Romeinse kultuur van die Weste dat die twee nie dieselfde kan dink nie.  Daarom moet ‘n persoon wat Westers is die Woord in konteks studeer met die Hebreërs/Midde Ooste kultuur in gedagte om dit te kan verstaan.   Ek het in die Midde Ooste gewoon vir die laaste twaalf jaar en het so baie geleer oor die geaardheid, die weë en denkwyse van Yahuwah en ons Messias, Yahushua! 

Deur getrou en skriftelik die Torah van Yahuwah te gehoorsaam, kan ons ook die ware Vader en die ware Messias van Israel ontmoet.  Deur die Tenak wat verkeerd vernoem is as “Ou Testament” te studeer met Hebreërse hulpmiddels kan ons ook ‘n breër verstandhouding van Sy kultuur kweek – gebruik ‘n goeie vertaling wat getrou is aan die Hebreërs. 
Ek was in ‘n vergadering in Texas en het lering op hierdie dinge gegee. ‘n Man het opgestaan, klaarblyklik baie ontsteld en vir my gesê: “My kerk leer ons dat as ‘n persoon tot bekering kom, hy altyd gered is.” Ek het hom gevra vir die Skrif wat dit beaam. 
Ek het geweet wat hy gaan sê.  Hy het deel van Johannes 10:28 opgesê: “…en niemand sal hulle uit My hand ruk nie.” met verwysing na Sy skape.  Ek het nie die feit opgebring dat “In die mond van twee of drie getuies ‘n saak bevestig is” nie.  Ek het gesê: “Dit is die waarheid, maar ons kan onsself van Sy hand verwyder”.  Ek het na die agterkant van my Bybel gedraai en hom ‘n lang lys van skrifte gewys wat ek neergeskryf het wat sê dat ons Hom kan los en selfs ons name verwyder kan hê van die Boek van die Lewe.  Hy het gekyk na die lys en gesê: “Ek is ‘n Baptis en ek sal sterf as Baptis, en wat my denominasie preek is die enigste waarheid.”  Hy het uit die vergadering geloop.  Later het hy en sy vrou my vertel dat hulle nog nooit die Bybel so ondersoek het – om my verkeerd te bewys nie. Maar terwyl hulle so ondersoek het, het hulle gevind ek is reg.  Saligheid het ‘n kondisie aangeheg.  Daar is geen “onvoorwaardelike liefde” by Elohiem nie. Nog ‘n leuen van die Grieks/Romeinse teologie. 
Yahuwah/Yahushua Yahuwah haat sonde en wanneer ‘n persoon aanhou om teen Hulle en Hul Torah te rebeleer, sal hulle ongelukkig hulle moet verwyder.  Wanneer die Messias kom, sal Hy ook vir van die mense wat dink hulle het vry toelating sê:  “Gaan weg van My, julle wat ongeregtigheid bedryf”. (Matteus 7:21-23) die woord in Matteus 7:23, baie keer vertaal as “ongeregtigheid” is letterlik “sonder die Torah”, beide in Hebreeus en in Grieks.  
My vriende, die hele Bybel is konsekwent op enige gegewe onderwerp, vir die yweriges wat die waarheid liefhet, en dit uitsoek saam met die Ruach Yahuwah om hulle te lei! 
Ons moet nie net die Woord ken soos wat die Skrywer dit vir ons leer nie, maar ook die Skrywer self moet ons ken – Sy geaardheid, Sy weë, Sy denkwyse oor hoe Hy sekere dinge doen, en Sy vereistes op ons.  

HIERDIE SKRIFTE PRAAT VIR HULSELF!

Eksodus 32:32-33
Deuteronomium 11:16-17, 26-28

Jeremia 15:6-7

Esegiël 18:24-26

Esegiël 33:12-13

Amos 3:7-8

Maleagi 3:16-4:4

Psalm 25:10; Psalm 103:13-18; saam met Johannes 14:21-24; 15: 10, 14 – oor en oor vertel Hy ons dat daar voorwaardes in ons verhouding met Hom is.    

Matteus 7:13-14, 21-29

Matteus 10:32-33, 37-39

Matteus 13:36-50

Matteus 24:13

Matteus 25:1-13

Markus 4:17-19 met Johannes 15:2, 6-14

Markus 8:34-38

Markus 13:13

Lukas 13:24-28

Lukas 14:25-33

Lukas 21:34-36

Johannes 8:31-32, 34-35

Johannes 14:15, 21, 23-24

Johannes 15:8-10, 14

Romeine 8:14      

Romeine 11:21-23

I Korintiërs 3:16-17

I Korintiërs 6:9-10

I Korintiërs 9:24-27

I Korintiërs 11:28-29

I Korintiërs 15:1-2

II Korintiërs 13:5

Galasiërs 5:24

Efesiërs 5:1-11

Filippense 2:12

Filippense3:8-11

Kolossense 1:21-23

II Tessalonisense 2:9-12

I Timotheus 1:18-19

I Timotheus 4:1-3, 16 

I Timotheus 6:8-12

II Timotheus 2:3-5, 11-12, 19

II Timotheus 4:2-5, 7-8  

Hebreërs 3:12-15, 19

Hebreërs 4:1-2, 11

Hebreërs 6:4-6

Hebreërs 9:28

Hebreërs 10:26-29, 35-39

Jakobus 2:14-26

Jakobus 4:4

Jakobus 5:7-11

I Petrus 1:7-9, 13-17 “Die doel (eindpunt) van Saligheid, is die Saligheid van jou siel”

I Petrus 4:17-19

II Petrus 2:18-22

I Johannes 1:3-7

I Johannes 2:3-11, 15-17

I Johannes 3:3-4, 6-9, 24

I Johannes 5:18

Juda 1: 5, 16-23

Openbaring 2:4-7

Openbaring 2:20-29

Openbaring 3:3--5

Openbaring 3:14-22

Openbaring 16:15

Openbaring 18:4

Openbaring 19:7

Openbaring 20:4-6

Openbaring 21:7-8, 27

Openbaring 22:14, 18-19

Openbaring 22:14, uit die oudste tekste, 2e eeu: “Blessed are those doing His commandments, so that authority shall be theirs unto the tree of life, and to enter through the gates of the City”.  (Nie vertaal nie)*
Openbaring 12:17 en 14:12 vertel ons dat die wat volhard– die afgesonderdes – die gebooie van Yahuwah onderhou en hulle geloof is in Yahushua die Messias.   
Ander Skrifte soos Psalm 103:11-18, en Johannes 14:15, 21, 23-24 vertel ons dat daar geen onvoorwaardelike liefde in die Skrif is nie – Hy kan nie duisternis hanteer nie.  Hy is lig.  Tensy ons voldoen aan Sy standaarde van lig, kan ons nie Sy kinders wees of Sy beloftes van beskerming kry nie. 

Soos met almal Elohiem se beloftes, is daar voorwaardes aangeheg aan die belofte.  Dit sluit in die ewige lewe.   

Aangesien “geloof sonder werke dood is”— is gehoorsaamheid aan die Verbond, die Torah van Yahuwah dit wat ons geloof volbring en dit bewys – dit is duidelik van hierdie skrifte dat om in te koop in ‘n geloofstelsel en nie deur te trek met verantwoordelikheid teenoor die Koninkryk van die Koning nie, ‘n einde aan ons geloof bring. Geloof kan nie lank staan nie, en werke ook nie.  Hulle moet aan mekaar gekoppel wees.  

Die eindtyd oorblywenes wat die toekomstige dae oorleef het die getuienis van Yahushua die Messias en onderhou die gebooie van Yahuwah. (Openbaring 12:17:14:12 is voorbeelde)

Droom:

Ek het ‘n man in ‘n pak en das gesien, ‘n hoed op sy kop, besig om swaar bagasie te dra – ‘n koffer in elke hand binne in ‘n hotel in.  Hy was oorgebuk van die gewig van die bagasie, al sukkelend tot by die ontvangs.  Hy het geregistreer vir ‘n kamer.  Die hotel bediende het reggestaan om die twee koffers te neem na sy kamer toe.  Maar die man het weer altwee koffers opgetel en weer na die voordeur van die hotel gestap.  Die ontvangsdame het agterna geroep “Meneer, jy kan nie die kaartjie neem tensy jy jou bagasie met die hotel bediende los nie.”   
Jy kan nie jou vry toelatings kaartjie hemel toe kry as jy nie jou sondes en jou aanhangsels van die wêreld, die vlees en die Duiwel agterlos nie.  Hierdie gewigte moet gelos word vir Yahuwah om weg te neem of jou kaartjie is nie van krag nie.  
Droom:

Ek het ‘n man gesien, aangetrek in ‘n pak en ‘n das met ‘n hoed op sy kop.  Hy het al sukkelend gestap met twee koffers wat so swaar was dat hy byna nie kon loop nie.  Hy was oppad na ‘n trein op ‘n stasie.  Die trein was amper reg om die stasie te verlaat.  Toe hy nog so sukkelend stap met die swaar gewigte het die trein begin beweeg.  Hy het die trein verpas.  
Meeste van Yahuwah se mense vandag is besig om sonde rond te dra – rebellie teenoor Yahuwah, die sorge van hierdie lewe, allerlei laste, emosionele kwessies, geestelike versperring en is betrokke by pligte van fals verantwoordelikhede teenoor mens, maar hulle is nie slim genoeg om Sy Torah te onderhou nie en ken Hom nie eers nie – die Koning van die Koninkryk wat hulle sê hulle ‘n deel van is.  Hulle is besig om dinge te dra wat Messias voor gesterf het sodat hulle dit nie hoef te dra nie. Sy “juk is sag en Sy las is lig.”  Die trein van ons ewige toekoms verlaat die stasie – gaan ons aanboord wees?  
Bewaar jou saligheid; oorwin en hou uit – die tyd van geweldige beproewing is naby.  

Skrifte aangaande ons vereistes in die deelname van lyding vir Sy ontwil:
Matteus 5:11-12; Markus 13:9-13; Lukas 9:23-25; Johannes 15:18-20; Handelinge hoofstuk 4 en 5; 14:22; I Korintiërs 15:21; II Korintiërs 1:8-9; Filippense 1:29; Kolossense 1:24; I Tessalonisense 3:3; II Timotheus 2:12; 3:12; I Petrus 3:14, 17; 4:1-2, 12-19

Shalom in Sy liefde,

Yedidah
November 2, 2007, hersien Desember 18, 2011
Tiberias, Israel

Vertaal Februarie 2019.  Alle Skrifte gebruik kom uit die Woord en Getuienis Bybel, gepubliseer 2004. (Die Name wat gebruik is in die Woord en Getuienis Bybel – Yahweh en Yahshua – is vervang met die gebruike volgens Yedidah se artikels – Yahuwah en Yahushua.)

*Tekse wat uit ‘n spesifieke Bybelse vertaling geneem is, is nie vertaal nie, omdat die gelyke Afrikaanse vertaling nie bekend is nie.
Beskerm jou Saligheid
Februarie 22, 2019

